
І Дəріс жоспары: 

 

Кіріспе 

1. Кəсіби борыш. Кəсіби əділдік. Кəсіби ар-намыс. Кəсіби ұят. Кəсіби 

бедел. 

2. Этика категорияларының жалпы сипаттамасы. Олардың ерекшеліктері 

мен əлеуметтік функциялары. 

Қорытынды 

 

Кіріспе. 

Барлық ғылым түрлеріндегі сияқты этикада да бірқатар категориялар 

бар. Категориялар заңдармен, кағидалармен, əдістермен біріге отырып, кез-

келген ғылымның мазмұнының негізін құрайды. «Категория» сөзінің өзі грек 

тілінен шыққан. Ол арқылы шынайы өмірдің маңызды жақтарын көрсететін 

мейлінше жалпы түсініктер сипатталады. Ол — адам танымының өзекті 

пунктері. 

Этика категориялары — моральдың ең мəнді жақтары мен тұстарын 

көрсететін, ғылым ретіндегі этиканың теориялық аппаратын құрайтын жалпы 

түсініктер. Этика категориялары адамгершілік сананың теориялық деңгей-

інде өмір сүреді. Олар — рухани, идеалды тəртіптің құрылымдары, болмыс-

тың адамгершілік жақтарының субъективтік көрінісі, əлеуметтік құбылыс 

ретіндеғі мораль туралы жүйеленген, ғылыми негізделген, теориялык білім-

дер жиынтығы. 

Сонымен қатар, моральдық құбылыстардың көрініс табуы тек теория-

лық деңгейде ғана жүзеге асырылмайтындығын ескеру кажет. Олар нақты се-

зімдер. Көзқарастар, арман-тілектер жəне т. б. түрде карапайым сананың дең-

гейінде де көрініс табады. Жоғарыда аталған екі деңгейде де, көрініс тапқан 

элементтер бірдей сөздермен сипатталады. Мысалы, борыш категориясы бар 

екені белгілі, сонымен қатар жеке тұлғанын борыш туралы көзқарасы да бар. 

1. Кəсіби борыш. Кəсіби əділдік. Кəсіби ар-намыс. Кəсіби ұят. 

Кəсіби бедел. 

Борыш категориясы — этикадағы маңызды категориялардың бірі. Ал 

кəсіби этикадағы оның алатын орны тіпті ерекше. Мораль саласын жеткілікті 

негіз бен міндеттіліктер саласы деп те атайды: қайырымды бол, адал бол, əділ 

бол. Борышта басқа категорияларға қарағанда міндетті себепті жақ əлдеқайда 

жоғары дамыған. Ол тек идеяға нақты анықтама беріп қоймайды, сонымен 

қатар, оған бұйрықтық сипат береді: шақырады, талап етеді, оның жүзеге 

асуын қалайды. Борышты адам болу — оның мəнін, талаптарын білу ғана 

емес, осы талаптарды тəжірибеде сақтау да. 

Көпгеген ғұламалар борыш сезімін жоғары бағалаған. И. Кант жазған-

дай, борыш — адамды өзінен өзін жоғары етіп қоятын ұлылық. А. Блок та 

оған қосылғандай: «Борышыңды ұмытпа, ол — бұл əлемдегі жалғыз əуен. Бо-

рышсыз өмір де, құштарлық та жоқ» деген. 

Борыш категориясы кең қолдауды тапқан сала болып ежелден бері əс-

кери жəне құқық қорғау қызметтері саналады. Осы салаларда шынайы да, 

жалған да борыш адамдарға əсер етуші негізгі күш ретінде қолданылып кел-

ген жəне əлі де қолданылуда. Сол себепті де, мансапқорлық мақсаттарға же-

туде осы категорияны пайдалану жиі кездесіп жатады. Мұндай борыш шы-

найы ма, жалған ба — оны анықтау өте қиын. 

Құқық қорғау органдарының қызметкерінің кəсіби борышы коғамдық 

борыштың кұрамдас бөлігі бола тұра, өзінің объективтік жəне субъективтік 

көрінісі бойынша адамгершілік сипатқа ие. Борыштың объективтік мазмұ-

нының моральдық құндылығы оның ең жоғарғы жəне əділ міндетті шешуге 

бағытталуымен тығыз байланысты. Бұл міндет — тұлғаның құқықтары мен 

бостандықтарын қорғау, өз мемлекетінің қауіпсіздігін қамтамасыз ету, құ-

қықтық тəртіпті нығайту. Алайда, əскери борыштың шынайы мүмкіндіктері 

субъективтік адамгершіліктік қатынаспен толықтырылғанда ғана айқын көрі-

неді. Себебі, адам қоғамдық міндеттерді өзінің жеке міндеттеріндей қабыл-

дап, сезінгенде ғана, өз қызметіне бар жан-тəнімен берілгенде ғана борыш 

туралы сөз қозғауға болады. 

Құқық қорғау органдары қызметкерінің борышы — тұлғаны, қоғамды 

жəне мемлекетті қорғаудың объективтік қажеттіліктерінен туындайтын, мем-

лекеттік-құқықтық талаптармен жəне адамгершіліктік ішкі сезімдермен то-

лықтырылатын ерекше міндет. 

Негізгі тілек пен борыштың сəйкес келуі адамгершілік үшін ерекше бір мə-

селе. Борыш пен тілектің объективтік талаптарының сəйкес келуін түрлі 

ғалымдар түрліше түсіндіреді. Кейбір ғалымдардың ойынша, міндетті нəрсе 

мен қалаулы, нəрсенің арасында ешқандай қарама-қайшылықтар жоқ. Алай-

да, кез келген адам эмпирикалык жол арқылы басқаша қорытындыға келе 

алады. Əрине, қоғамдық міндеттілікті өзіндік талап ретінде түсіну мін-

деттілік пен қалаушылықтың арасын біршама қысқартады. Мұндай жақын-

дастыққа күмəн жоқ, бірақ, ол ешқашан абсолюттік сипатқа ие бола алмайды 

жəне міндеттілік пен қалаушылықтың арасындағы белгілі бір қарама-қай-

шылықтарды жоя алмайды. Сонымен қатар, борыш пен тілекті бірін-бірі 

жоққа шығаратын талпыныс, оларды мəңгілік қарама-қайшылық ретінде 

қарастыратын көзқарас та дұрыс емес Ақиқат осы екі көзқарастың ортасында 

деген дұрыс болар. Борыш пен тілек — бірін-бірі жоймайтын қарама—

қайшылықтар, Олар бір-біріне жақындасуы немесе бір-бірінен алшақтауы 

мүмкін, бірақ іс жүзінде бірін-бірі ешқашан жоймайды. Бұл жерде ерекше 

атап өтетін бір жайт — ақыр аяғында борыш белгілі бір тілекке жетуге негіз 

болып табылады, ал тілекті дұрыс түсіну борышты нəтижелі орындауға алып 

келеді. Борыш сезімі жоғары дамыған тұлға əрқашан өзінің субъективтік 

талаптары мен құштарлықтарынан жоғары тұра алады жəне өзін борыштың 

талаптарына бағындыра алады. Осылай, міндеттілік белгілі бір дəрежеде 

тілекке айналып, сыртқы талпыныстан тұлғаның ішкі талпынысына ауысады. 

Борыш пен тұлғаньң талпыныстары, кұштарлықтары арасындағы, борыш пен 

өзін-өзі сақтап қалу сезімінің арасындағы қарама-қайшылықтар тапсырылған 

істің жүзеге аспай қалуымен қатар құқық қорғау органдарының қызметкері 

үшін өте ауыр салдарға əкеп соғады. Тіпті, құқық қорғау органдары 

қызметкерлерінің жүріс-тұрысының механизмі, олардың ұжымындағы 

адамгершіліктік катынастардың мəні үш маңызды факторға негізделеді: 

− қызметкердің ұжымнан, мемлекеттен жəне қоғамнан тəуелділігі, абы-

рой сезімінен көрініс табатын оның қоғамдық қолдауға мүдделілігі; 

− объективтік анықталган мүмкіндіктер түрінің шегінде қызметкердің 

белгілі бір жүріс-тұрыс түрін таңдау мүмкіндігінен көрініс табатын 

тəуелсіздігі, бостандығы; 

− өз əрекеттерінін «еркіндігінің» нəтижелері мен салдары үшін қыз-

меткерлердің жауапкершілігі, яғни, əрбір жекелеген қызметкердің 

ұжым мен қоғам қалыптастырған адамгершіліктік нормалар шегінде 

өзінің моральдық тандауына жауап беру міндеті. 

Құқық қорғау органдары қызметкерлерінің адамгершіліктік борышының 

объективтік жəне субъекгивтік жақтары болады. Объективтік жақ — мемле-

кет пен қоғамның қауіпсіздігін қорғау, оның азаматтарының құқықтары мен 

бостандықтарын қамтамасыз ету кажеттігімен анықталады. Субъекгивтік жақ 

— мемлекеттің құкық қорғау органдарының алдына қойған төмендегідей 

нақты міндеттерімен анықталады: құқықтық тəртіпті нығайту, мемлекет пен 

қоғамның қауіпсіздігінің, оның азаматтарының құқықтары мен 

бостандықтарын корғауға байланысты өзіне жүктелген міндеттерді 

орындаудағы қызметкерлердің саналылығы жəне жауапкершілігі, əрбір 

қызметкердің борыш талаптарын, жалпы істегі өз орны мен ролін түсінудегі 

өзінің борышқа деген ішкі сезімін анықтаудағы, өзіне—өзі жоғары талаптар 

коя білудегі қабілеті мен дайындығы. 

Құқық қорғау органдарының кейбір мақсат—міндеттері ерікті жəне мақ-

сатқа жетелеуші қызметке айналады, себебі, оларды қызметкерлер əділ əрі 

ақиқат ретінде қабылдайды. Ішкі қозғаушы себеп құқыққорғау органдарының 

əрбір қызметкерінің адамгершілік борышының мəніне тұлғаның адамгер-

шіліктік күштерінің қайнар көзі ретінде еніп кетеді. 

Ескеріп өтетін бір жайт, қоғамдық борыштың талаптары қоғамның барлық 

мүшелері үшін бірдей. Алайда, құқыққорғау органдары қызметкерлерінің 

еңбегі ерекше. Олардың борышына қойылған талаптардың ерекшеліктерін 

олардың алдына қойылған міндеттерімен, олардың қызметтерінің ерекше-

ліктерімен байланыстыруға болады. Мұндай қызмет жоғары жауапкер-

шілікті, ұйымдастырушылықты жəне адамгершілік, физикалық күштерін 

барынша пайдалануды талап етеді. 

Құқыққорғау органдары қызметін ұйымдастырудын ерекшелігіне карай 

олардағы адамгершіліктік қатынастар азаматтық өмірдің басқа салаларына 

қарағанда құқықтық нормалармен əлдекайда жан-жақты реттелген. Сол се-

бепті де, борыш — тілек емес, ол ең алдымен, мемлекет пен қоғамның тала-

бы жəне бұл талаптың орындалуы міндетті сипатқа ие. Борыштың адамгер-

шіліктік мазмұны заң күшіне ие құқықтық талаптармен бекітіледі. Борыштың 

адамгершілік сезімі арқылы көптеген жоғары қасиеттер ашылады. Олар: 

саналы ынта, қайрат, абырой, қоғамдық міндеттерге деген белсенді қатынас. 

Кəсіби борышты тікелей көрсететін жəне бекітетін қатынастардың бар-

лығы адамгершіліктік жəне құқықтық беделге ие. Моральдық нормаларды 

бұзу көп жағдайларда заң нормаларын бұзуды да білдіреді. Антта, жарғы-

ларда, нұсқауларда көрініс табатын заңды рəсімделеген борыш талаптарында 

моральдық бағалау мен құқықтық норма бірдей орын алған. Кəсіби борыш 

саласында моральдық күші жоқ заңды талаптар болмайтыны секілді құ-

қықтық белсенділігі жоқ адамгершілік нормалары да болмайды. 

Алайда, құқыққорғау органдарының қызметін реттейтін құқықтық акті-

лерде қоғамдық талаптардың бұл екі түрінің өзара əсері əлдеқайда тығыз, əрі 

тереңірек. Құқықтық жəне адамгершілік нормалар ұйымдастырушылық нақ-

тылық пен тəртіптің жоғары деңгейін камтамасыз етеді. Кəсіби борыш бел-

сенді күшке ие, ол қызметкерлердің істері мен ойларын жұмысты нақты жəне 

мерзімінде орындауға, барлық күшін қойылған мақсаттарға жетуге ба-

ғытталатын ұмтылыспен толықтырады. 

Кəсіби борышта құқықтық жəне адамгершіліктік талаптарды нақты бө-

ліп қарастыруға болмайды. Борыштың құқықтық жағының ерекше қасиеті 

болып қатысты болса да, жоғарғы бақылаудың болуы, əкімшілік санкцияны 

қолдану мүмкіндігі жəне ережелерді орындамаудағы жазалаудың орын алуы 

болып табылады. Ал моральдық нормалар ішкі сенімнің, ар-намыстың 

негізінде жəне қоғамдық көзқарас күшінің əсер етуімен жүзеге асырылады. 

Осы жерде борыштың екі жағы біртұтас сипатқа ие болады. 

Яғни, кəсіби борыш құқықтық жəне адамгершілік жақтардың біртұтас-

тығын білдіреді, себебі, моральдық талаптар мемлекет еркімен сəйкес келеді. 

Құқықтық санкция мен моральдық итермелегіш күш құқыққорғау органда-

рының қызметкерлерінің санасы мен еркіне əсер етуде түрліше сипатқа ие. 

Құқық жедел түрде əсер етеді, ал ішкі сеніммен, моральдық итермелегіш 

күшпен жүзеге асырылған əрекеттер негізділікке, тұрақтылыққа ие, алайда, 

моральдық тұрғыдан дайындығы бар қызметкер өз əрекеттерін адам-

гершіліктік қағидаларға сəйкес қатаң түрде жүзеге асыру үшін уақыт қажет. 

Құқықтық санкция бірден əсер етеді жəне жекелеген қызметкерлерге 

мемлекеттік мəжбүрлеуді қолданумен сипатталады. Адамгершіліктік талап-

тар адамның əрекеттерінің барлық түрлеріне таралады. Олар қызметкер-

лердің қатынастарындағы өзгерістерді бағалау мен көрініс табу жағынан бел-

сенді сипатқа ие. 

Адамгершіліктік борыштың маңызды құрамдас бөлігі болып өзіндік 

тəртіп табылады. Егер жеке сеніммен, ар-намыспен сəйкес келмесе, құқық-

тық əсер ету күші де, ұжымның əсері де жедел-қызметтік іс-əрекеттерде қыз-

меткердің моральдық нормаларды сақтап, өз мінезінің беріктігін көрсетуінің 

кепілі бола алмайды. Ең алдымен, адамның борышқа деген адамгершілік 

қатынасының жоғарғы дəрежесі қажет, борышты орындау ар-ожданның 

талабына сəйкес болуы тиіс жəне кəсіби борыштың басты көрінісі ретіндегі 

тəртіп өзіндік тəртіпке айналуы тиіс. Себебі, өзіндік тəртіп дегеніміз кəсіби 

борыштың талаптарын орындау қажеттігін түсіну, өз əрекеттерін кəсіби 

борыш талаптарына келістіруге дайындық, ішкі мүдделілік. Анттың, жарғы-

лардың, өз басшыларының талаптарын орындаудағы ішкі дайындық, оны 

қажеттік ретінде түсіну — жауапкершіліктің ең жоғарғы көрсеткіші, кəсіби 

борышты мəжбүрлеу арқылы емес, өз ар-ожданына қарай, ерікті орындау 

дайындығы. Борыш пен жеке моральдық сезімдер арасында, борыш пен ар-

ождан арасында оңтайлы қатынастарды орнықтыру борыштың талабы 

ретіндегі қоғамдық тəртіптің өзіндік тəртіп деңгейіне көтерілуіне алып 

келеді. Борыш адамгершіліктік қажеттілікке айналады. Сол себепті де, 

өзіндік тəртіп дегеніміз борыш пен ар-ожданның жақындасуы негізінде жү-

зеге асырылатын, жоғары адамгершіліктік сипатқа ие мінез-құлық қалпы. 

Алайда, кəсіби борыштың қоғамдық қажеттігін түсіну, сезіну — өзіндік 

тəртіптің бір жағы ғана. Оның екінші жағы болып алдыға койылған міндет-

терді орындау шегіндегі жүріс-тұрысты тандау бостандығы, ерік бостандығы 

болып табылады. Орындаушылық қасиет ынтамен өз дербес шешімі үшін 

жауапкершілікті мойнына алуға дайындықпен толықтырылғанда ғана қызмет 

үшін маңызды сипатты иеленеді. Ынтаның болмауы орынаушылықтың 

адамгершілік құндылығын жоғалтады, ал орындаушылықсыз ынта — тəуекел 

ретінде көрсетуге тырысатын кемшілік. Саналы тəуекел жалпы мүдделерден, 

борышқа деген адалдықтан туындайды. 

Ерекше атап өтетін бір мəселе, құқыққорғау қызметінде адамгершілік 

қатынастарды қалыптастырудың тəжірибедегі міндеті қызметкерлер қызме-

тінің моральдық талаптары мəселесін шешуді кажет етеді. Кəсіби борышты 

орындауды моральдық бағалау талабын анықтау қызметкер мен ұжымның 

жүріс—тұрысының себептерін зерттеуді талап етеді. Кəсіби борыштың адам-

гершілік өлшемі болып сөздер емес, мемлекет пен қоғамға, қызметкерлердің 

бір—біріне деген қатынасынан туындайтын істер табылады. Қызметкерлер-

дің жоғары моральдық-патриоттық жəне кəсіби қасиеттері көп жағдайда 

олардың кəсіби жəне қоғамдық қызметке белсенді араласуы кезінде қалыпта-

сатыны белгілі. 

Құқыққорғау органдары қызметкерлерінің кəсіби борышын орындау-

дың адамгершілік талабы түсінігіне оның тəжірибелік нəтижелерімен қатар 

жүріс-тұрыс себептері де кіреді. Жекелеген түрде қызметтің объективтік сал-

дары (оның нəтижелері) да, субьективтік себептер (жүріс-тұрыс себебі) де 

кəсіби борышты орындаудың адамгершілік құндылығы туралы жауап бере 

алмайды. 

Оны жүзеге асыру үшін қызметкердің алдыға қойылған міндетін орын-

даудағы жауапкершілігінің деңгейін, тұлғаның мəселелерді шешу мүмкінді-

гін жəне өз əрекеттерінің салдарын есепке алу деңгейін анықтаудың маңызы 

зор. 

Сонымен қатар, қызметкердің нақты əрекетін адамгершілік тұрғыдан 

бағалау оның бұрынғы қызметін есепке алуға негіз бола алады. 

Кəсіби қызметтің моральдық талабы қызметкерлердің адамгершіліктік 

күш-қайратын барынша дамытуға бағытталады жəне кəсіби борыштың су-

бъективтік жағын тереңдетуге негізделеді. 

Кəсіби этиканың маңызды категорияларының қатарына абырой катего-

риясын жатқызуға болады. Кəсіби абырой — бұл өз борышын жан-тəнімен 

орындаудаудың жоғары əлеуметтік құндылығын (қажеттігін жəне маңызды-

лығын) құқыққорғау органдары қызметкерлерінің өздерінің түсінуі жəне 

оның коғамдық көзқараспен танылуы. Абырой сезімі — бұл құқық қорғау ор-

гандары қызметкерлерінің істері мен əрекеттерінің қуатты қозғағыш күші. 

Абырой категориясы қадір-қасиет категориясымен ТЫҒЫЗ байланыс-

та. Бұл категориялар іс жүзінде өздерінің объективтік мазмұны бойынша сəй-

кес келеді, бірақ оларды нысандары бойынша ажыратуға болады. Абыройды 

бағалау — бұл қоғамдық көзқарасты бағалау, ал қадір-қасиетті бағалау — 

бұл, ең алдымен, тұлғаның өз қалауы бойынша жүзеге асырылады. Əрине, 

қадір-қасиетті бағалау қоғамдық көзқарастан алшақ жүзеге аса алмайды, 

алайда, бұл жерде өзіндік бағалау ерекше рольді иеленеді. Ал бұл бағалау, өз 

кезегінде, тұлғаның қоғам алдындағы жетістіктерін сезінуіне негізделеді. 

Құқыққорғау органдары қызметкерлерінің басым көпшілігі — абырой-

дың адамдары. Бұл қасиет олардың қызметтік борышты орындауында көрініс 

табады. Оның ерекшелігі бейбіт өмір кезінде де қайраттылықты, ұстамды-

лықты, өз ісіне жан-тəнімен берілуді талап етумен сипатталады. Əрине, олар 

өз қызметінің маңыздылығы, борышты орындаумен байланысты тұрақты 

қауіп туралы ешкімге жария салып айтпайды. Олар өз міндеттерін жай ғана 

атқарады, халық осы үшін де оларға риза. 

Құқыққорғау органдары қызметкерінің абыройын ол өзі қызмет етіп 

жүрген ұжымның, бөлімшенің абыройынан бөліп қарастыруға болмайды. 

Сол себепті де, ол өзінің қызметтес серіктерін ұятқа қалдырарлықтай əрекет-

тер жасамауға тырысады. Ұжымның абыройы — жеке қызметкердің де абы-

ройы. Абыройды сүю құқыққорғау органдары қызметкеріне тəн қасиет. Дұ-

рыс түсінілген абырой жалпы іске кедергі жасамайды, керісінше, оны орын-

дауға қосымша күштер береді. Ал абыройға табыну жағымсыз сезімдермен 

ұштасса, онда ол мансапқорлыққа айналады. Мұндай жағдайда адам өзінің 

пайдакүнемдік мақсаттарына жету үшін кез келген құралдар мен жолдарды 

пайдалануға дайын болады. 

Қызметкер абыройы мен ұжым абыройының ұштасуы мақтаныш сезі-

мін, яғни, құқыққорғау органдары қызметкерінің осы жүйеде қызмет ететін-

дігін сезінудің моральдық қанағаттанған сезімін тудырады. Соңғы жылдары 

құқыққорғау органдарының беделі қоғамдық көзқарас алдында біршама 

төмендегенімен, құқыққорғау органдары жүйесін халық қажетті деп түсінеді 

жəне жалпы алғанда оған оң баға берілуде. Қызметкердің борышы — құ-

қыққорғау органдарының беделін қоғамдық көзқарас алдында тұрақты түрде 

көтеріп отыру жəне бұл органдардың ең жақсы дəстүрлерін қайта жаңғырту. 

Құқыққорғау органдары қызметкерлерінің абыройы оның жақсы дəстүрлерге 

деген қатынасынан да көрініс табады. Дəстүрлерді ұмыту немесе оларды 

аяққа таптау қызметтік ортада қатаң сөгіс табатыны сөзсіз. Дəстүрлер — бұл 

тек тарих емес, сонымен қатар, қоғамдық тəртіпті қорғаушы жас буынды 

тəрбиелеудің қуатты құралы. 

Сонымен қатар, дəстүрлерге сүйену олардың дамуын, алдыға қарай 

қозғалысын білдіретінін ескеріп өткен жөн. Құқыққорғау органдары қызмет-

керлерінің абыройы олардан болашаққа деген ұмтылысты, өзінің кəсіби мін-

деттерін орындау үшін жаңа əдіс-тəсілдерді жəне қазіргі заман техникасын 

меңгеруді талап етеді. Ол үшін басқа елдердің құқыққорғау органдарының 

жетістіктері мен жұмыс тəжірибесімен танысудың маңызы зор. Бұл біздің 

құқыққорғау органдарының абыройы мен қадір-қасиетін нығайтып, жо-

ғарылата түседі, қызметкерлердің кəсіби борышын тиімді орындауға көмек-

теседі. 

Абырой категориясының тағы да бір құрамдас бөлігі — өз сөзінде тұру. 

Сөзінде тұратын адам! Бұл — адамның маңызды қасиеті, тіпті, оны кейде 

абырой түсінігімен теңестіріп жатады. Сөз бердің бе — сөзіңде тұр, уəде бер-

дің бе — орында. Əйтпесе, адамдар сені сыйлаудан қалады жəне өтірікші, бос 

сөздің адамы деген атқа қаласың. Құқыққорғау органдары қызметкерлерінің 

абыройын құртатын басты кемшілік — айтқан сөзінде тұрмау. Ақыр аяғында 

мұндай қызметкер беделінен айырылады. 

2. Этика категорияларының жалпы сипаттамасы. Олардың 

ерекшеліктері мен əлеуметтік функциялары. 

Этикалық категориялар туралы сөз қозғай отырып, олардың ғылымның 

кейбір «қызметтік» функцияларын атқаратынын да атап өткен жөн. Бірінші-

ден, олар қоғамдық қатынастардың саласы ретіндегі моральды танудың 

таусылмас баспалдақтары. Екіншіден, олар танымның дербес құралы болып 

табылады. Үшіншіден, этика категориялары — моральдық танымның бірінші 

тəртіптегі мəннен екінші тəртіптегі мəні жəне т. б. дамуының, қозғалысының 

нысаны. 

Басқа ғылымдардың категорияларына тəн белгілерді, қасиеттерді ие-

ленгенімен, этикалык категориялардың өзіне ғана тəн бірқатар ерекшеліктері 

де бар. 

Біріншіден, олар қоғамдық қатынастардың адамдардың жүріс-тұрысы-

мен, олардың жақысылық пен жамандық борыш, абырой, əділдік туралы көз-

қарастарына сəйкес бір-біріне, қоғамға, мемлекетке, отбасына, ұжымға деген 

қатынасымен байланысты жақтарын көрсетеді. Алайда, мұндай жағдайларда 

олар əрқашан таза күйде көрініс таппауы да мүмкін, себебі, кейбір кездерде 

олар басқа ғылымдардың категорияларымен араласып кетеді де, сол 

категориялардың адамгершілік аспектілерін ашып көрсетеді. 

Екіншіден, этикалық категориялар бағалаушылық, аксиологиялық си-

патқа ие. Басқаша айтқанда, олардың барлығын жақсылық пен жамандық, 

қайырымдылық пен зұлымдық тұрғысынан бағалауға болады, ал олардың өз-

дері осы бағалаудың нысаны ретінде көрініс табуы мүмкін: адал, тəртіпті, 

əділ, жауапкершілі мол адам жəне т. б. 

Үшіншіден, олар адамдардың жүріс-тұрыстары мен қарым-қатынаста-

рын реттеу құралы болып табылады, қоғамның адамгершілік талаптарын көр-

сетеді. 

Төртіншіден, басқа да адамгершілік құрылымдар, қағидалар, нормалар, 

талаптар, ережелер жəне т. б. сияқты этика категорияларының беделі мен 

маңыздылығы қоғамдық көзқарастың немесе жеке тұлғаның өзіндік санасы-

ның күшіне негізделеді. 

Бесіншіден, этика категорияларында, басқа ғылымдардың категорияла-

ры мен түсініктерімен салыстырғанда, қоғамдық қатынастардың эмоционал-

дық жағы мейлінше кең көрініс тапқан. 

Жоғарыда айтылғандай, этика категориялары мазмұны бойынша объек-

тивті, ал нысаны бойынша субъективті сипатқа ие. 

Мазмұнының объективтілігі, онда шынайы өмірде бар жəне адам сана-

сынан тəуелсіз элементтер бар екендігін білдіреді. Бірақ, бұл мазмұн адам-

дармен түрліше бағалануы мүмкін. Мұндай бағалау бірқатар факторларға 

байланысты қалыптасады, олардың ішінен мыналарды атауға болады: тұлға-

ның интеллектуалдық дамуы, оның адамгершіліктік мəдениеті, өмір сүру сал-

ты. Міне, осындай факторлардың əсерінен белгілі бір өмірлік оқиғаны екі 

тұлға түрліше бағалауы мүмкін. 

Этикалық категориялар саны жағынан өте көп, сондықтан ғылыми 

жəне тəжірибелік мақсаттарда оларды топтарға бөлу орын алған. Кейбір ға-

лымдар оларды құрылымдық жəне субстанционалдық (мəндік) деп екіге 

бөледі. Басқа бір ғалымдар мұндай бөлудің негізі ретінде басқа қағиданы 

ұсынады: белгілі бір категорияны функционалды ретінде қарастырып 

отырып, топтауды осы категорияның негізінде жүзеге асырады. Мысалы, 

Эпикур этиканың барлык категорияларын бақыт категориясына 

бағындырған. Аристотель ең маңызды деп игілік категориясын санаса, Кант 

борыш категориясына ерекше мəн берген. Алайда, қазіргі кезде де осы 

мəселеге қатысты нақты бір көзқарас жоқ. Отандық этикада барлық 

категориялардың жиынтығын көп жағдайда моральдық құрылымының 

негізінде бөледі. Бұл құрылымның негізгі элементтері ретінде кейбір 

ғалымдар моральдық тəжірибені, моральдық сананы жəне адамгершіліктік 

өзіндік сананы таниды. Алайда, кеңірек таралғаны болып, басқа бір 

ғалымдардың моральдың құрамында моральдық сана, адамгершіліктік 

қарым-қатынастар жəне адамгерішліктік кызмет бар екендігін мақұлдайтын 

бағытты санайды. Жоғарыда аталаған екі бағыттың арасында ерекше атап 

өтетіндей айырмашылықтар жоқ, себебі, екінші бағыттағы моральдық 

сананың құрамына бірінші бағытта аталған адамгершіліктік өзіндік сана кіріп 

кетеді, ал, адамгершіліктік қарым-қатынастар мен адамгершіліктік қызмет 

адамгершіліктік тəжірибені құрайды. 

Моральдық сана белгілі бір деңгейде тұлғанын əрекеттерін, істерін 

жəне адамгершіліктік жүріс-тұрысын анықтайды; өз кезегінде, тек шынайы 

өнегелі тəжірибе ғана сананың өнегелігінің дұрыстығына баға бере алады. 

Мысалы, борыш категориясы, оны тұлғаның түсінуі тек тəжірибе арқылы 

ғана тексерілуі мүмкін. Белгілі бір жайтты шынайы əрекеттерсіз, жай қарапа-

йым түрде түсіну — бос сөз. Мысалы, бір жас офицердің өзінің қызметтік 

борыш талаптарына адал екендігін жариялай отырып, белгілі бір жауапкер-

шілігі мол істен бас тартуы. 

Этиканың категориялары бір-бірімен тығыз байланыстылықта болғаны 

соншалық, олар бір-бірінің мазмұнын ашады. Яғни, белгілі бір этикалык ка-

тегорияның мазмұнын екінші бір этикалық категорияны пайдалану арқылы 

ашуға болады. Мысалы, абырой категориясын жауапкершілік, тəртіптілік, 

батылдық, ержүректілік жəне т. б. категорияларды пайдалану арқылы ғана 

түсінуге болады. Ержүректілік категориясының мазмұны батылдық, шыдам-

дылық, қажырлылық, қайраттылық жəне т. б. категориялардың көмегімен 

ашылады. Əділдік категориясын адамсүюшілік, шыншылдық, кішіпейілділік, 

еңбексүйгіштік жəне т. б. категорияларсыз түсіну мүмкін емес. 

Жоғарыда аталған үш топтың категорияларын жеке-жеке талдауға ты-

рысып көрелік. Бірінші топ — моральдық сана категориялары. Оларға мына-

лар жатады: моральдық қағида, моральдық норма, моральдық немесе эти-

калык категория, моральдық сенім, адамгершілік мақсат, моральдық тандау 

жəне т. б. 

Негізі этикалық категориялардың барлығын моральдық сана категория-

лары деп те атауға болады, себебі, олар моральдың қандай жағын көрсетсе де 

солардың барлығы моральдық санада тіркеледі. Моральдық сананың мəнді 

категориялары — қайырымдылық, зұлымдық, борыш, абырой, ар-ождан жəне 

т. б. категориялар жүйесінде орталық орынды иеленген, бірақ, оларды 

адамгершіліктік қарым-қатынастар мен моральдық тəжірибеден бөліп 

қарастыруға болмайды, себебі, мұндай жағдайда олар өздерінің негіздерінен 

айырылады да, бос абстракцияларға айналады. Қайырымдылық пен 

зұлымдық, əділдік пен əділетсіздік туралы жай өмірден тыс əңгімелердің 

ешбір мəні жоқ. Керісінше, олар демагогияға, немқұрайдылыққа əкелуі мүм-

кін. Ал егер моральдық сана категориялары шынайы қатынастар мен əре-

кеттерді көрсетіп, оларға белсенді түрде əсер етсе, онда олардың маңызы да 

артатыны сөзсіз. 

Екінші топ категориялары — бұл адамгершіліктік қатынастар катего-

риялары. Оларға мыналарды жатқызуды болады: адамгершіліктік өзара əре-

кеттер, адамгершіліктік шиелініс, моральдық бедел жəне т. б. Өзінің функци-

оналдық ролі бойынша адамгершіліктік қатынастар моральдық субъек-

тілердің өзара қарым-қатынастарының көрінісі болып табылады. Бұл қа-

тынастардың адамгершілік деп бағалануының себебі мынада: олар достық, 

қастық, серіктестік, сенім, сыйластық, екіжүзділік жəне т. б. моральдық ба-

ғалаулармен сипатталады. 

Үшінші топ категориялары — бұл моральдық тəжірибе немесе функци-

оналдық жүріс—тұрыс категориялары. Оларда тұлғаның белгілі бір мораль-

дық қасиеттерді тəжірибеде, күнделікті өмірде жүзеге асыру үрдісі көрініс 

табады. Мұндай категориялардың қатарына мыналар жатады: моральдық (не-

месе моральға кайшы) əрекет, моральдық салдар мен санкциялар. Олар ар-

қылы моральдық борыш, абырой, батырлық немесе қорқақтық, əділдік не-

месе əділетсіздік, адалдық немесе сатқындық, кеңпейілділік немесе жауыз-

дық жəне т. б. адамгершілік сана категориялары көрініс табады. Бұл топ 

категорияларында моральдың адамдар арасындағы қатынастарды реттеуші 

бітіндеп мақсаты ашылады. 

Қорытынды. 

 Этикалық категориялардың ерекшеліктерін, түрлерін жəне мəнін қарас-

тырудың теориялық қана емес, жалпы əдістемелік те маңызы өте зор. Олар-

сыз кəсіби—этикалық категорияларды талдау мүмкін емес, себебі, олар жал-

пы этика категорияларының нақтыландырушысы болып табылады. Бұл кате-

гориялардың сандық ауқымы өте кең, сондықтан да, біз олардың ішіндегі ең 

маңыздыларына ғана тоқталамыз, себебі, құқыққорғау қызметкерлерінің кыз-

метінде олардың алатын орны ерекше. 

Жоғарыда айтылғандарды қорытындылайтын болсақ, абырой категориясы 

құқыққорғау органдары қызметкерлерінің адамгершілік мəдениетінің ішіндегі ең 

маңыздыларының бірі Абыройды қадірлеу, бағалау — бұл борыш əрі күнделікті міндет. 

Абыройдың мазмұны белгілі бір дəрежеде адамның жалпы мəдениетінің деңгейіне, оның 

рухани жəне физикалық дамуына, мемлекет туралы ойлай білу қабілетіне тəуелді. Ал бұған 

үздіксіз, тұрақты үйрену керек. 

